
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar it-Tlieta, 8 ta’ Novembru 2022

Rikors Guramentat Nru: 132/2020 AGV ;

Mc 

Vs

Ac 

Il-Qorti,
Rat ir-rikors ta’ ac tal-5 t’Ottubru 2021, li fih ppremetta u talab is-segwenti:


1. Illi ai termini tal-artikolu 55 (1) tal-Kap.  16 tal-Ligijiet ta’ Malta, il-Qorti ghandha l-fakolta’ sabiex f’ kull zmien matul is-smiegh tal-kawza ta’ firda tordna l-waqfien tal-komujoni tal-akkwisiti. 
1. Illi l-waqfien tal-komunjoni tal-akkwisti mhux ser jikkawza ebda pregudizzju lil ebda parti anzi jikkawtela lil-patijiet kemm-il darba fl-istadju li qed jaghmlu dejn li l-parti l-ohra ma tkunx taf bih;
1. Illi z-zewg partijiet ghandhom l-intorjtu separat taghhom; 
1. Illi fic-cirkostanzi ghalhekk ikun opportun illi din l-Onorabbli Qorti tordna l-waqfien tal-komunjoni tal-akkwisti ezistenti bejn il-partijiet;
1. Illi effetivament ma jaghmilx sens li l-komunjoni tal-akkwisti ezistenti bejn il-parijiet tibqa’ vigenti meta llum il-gurnata jirrizulta il l-partijiet huma separati minn ma’ xulxin, u ma hemm ebda propsett li huma ser jirrikonciljaw bejniethom;
1. Illi ghalhekk ix-xoljiment tal-komunjoni tal-akkwisti huwa ta’ beneifccju ghaz-zewg partijiet, u dan sabiex huma ikunu jistghu ikompli jipprogressaw b’ hajjithom u jaghmlu att civili u wehidhom u minghajr bzonn tal-assistenza tal-parti l-ohra;
1. Illi din il-Qorti preseduta f’ diversi drabi fosthom fil-kawza rikors guramentat  numru 373/2011 AL, fl-ismijiet Godwin Ghigo vs Charmaine Ghigo, b’ sentenza tat- 18 ta’ Gunju 2014, kif ukoll fil-kawza Dorianne Sammut  vs Carmelo Sammut;  rikors numru   220/2013 u fir-rikors  nru; 96/2018 Anabelle Cachia vs Julian  Cachia, iddecidiet ghax-xoljiment tal-istess komunjoni tal-akkwisti waqt t-trattazzjoni tal-kawza. 


Ghaldaqstant l-esponenti jitlob bir-rispett li din Onorabbli Qorti joghgobha ghar-ragunijiet fuq imsemmija;

1. Tiddikjara x-xolijment tal-komujoni tal-akkwisti ezistenti bejn il-kontendenti b’ effett minn dik id-data li jkun hekk jidhirlha il-Qorti;
1. Tordna li dil-ordni tal- waqfien tkun notifikata lid-direttur tar-Registru Pubbliku a spejjez taz-zewg partijiet f’ sehem indaqs bejniethom. 



Rat ir-risposta ta’  MC datata 26 ta’ Novembru 2021 fejn esponiet bir-rispett:

1. Illi permezz tar-rikors tal-konvenut AC  datata il-hamsa (5) ta’ Ottubru tas-sena elfejn w wiehed w ghoxrin (2021), l-istess konvenut talab bir-rispett li dina l-Onorabbli Qorti:

“(1) Tiddikjara x-xoljiment tal-komunjoni tal-akkwisti ezistenti bejn il-kontendenti partijiet b’effett minn dik id-data li jkun hekk jidhrilha din l-Onorabbli Qorti.
(2) Tordna li dina l-ordni ta’ waqfien tkun notifikata lid-Direttur tar-Registru Pubbliku, u l-ispejjes taz-zewg partijiet jinqasmu f’sehem indaqs bejniethom.”

1. Illi effetivament permezz tar-rikors tieghu, l-konvenut qed jitlob il-waqfien tal-komunjoni tal-akkwisti ai termini tal-Artikolu 55 tal-Kapitolu 16 tal-Ligijiet ta’ Malta;

1. Illi izda ghar-ragunijiet hawn taht esposti, l-esponenti  MC  temmen li jekk dina l-Onorabbli Qorti tilqa’ t-talbiet tal-konvenut  AC  ghal waqfien tal-komunjoni, l-istess esponenti ser jigi arrekat lilha pregudizzju mhux proporzjonat. Ghalhekk l-esponenti qieghda topponi ghall-dina t-talba u dana abbazi tal-fatt illi hija ser issofri pregudizzju mhux proporzjonat kif tfisser il-ligi fl-artikolu 55(4) tal-Kap 16 tal-Ligijiet ta’ Malta;

1. Illi l-partijiet izzewgu nhar l-ghaxra (10) ta’ Awissu tas-sena elfejn w tlettax (2013), mil-liema zwieg ma twieled l-ebda wild.

1. Illi l-kawza odjerna infethet fid-9 ta’ Settembru 2020, u bhalissa tinstab fi stadju ta’ gbir ta’ provi tal-attrici u dawn il-provi ghadhom ma humiex maghluqa.

1. Illi l-konsistenza tal-komunjoni tal-akkwisti ghadha ma gietx stabbilita, bir-rizultat illi l-istess esponenti ghadha ma tafx bic-cert x’inhuma l-assi li jappartjenu l-komunjoni tal-akkwisti.

1. Illi kif stqarret l-esponenti b’mod car fl-affidavit taghha, il-konvenut kemm qabel u waqt iz-zwieg taghhom mexxa w amministra negozji differenti, fosthom dak li jopera gabbana, bejgh tal-fjuri, xoghol ta’ transport bil-minibuses u bejgh u xiri ta’ karozzi, vannijiet, opri tal-bahar w anke parts tal-istess.  Izda tajjeb nghidu illi l-esponenti qatt ma kellha kontrol tal-flus gennerati minn dawn in-negozji, w kienet taqla’ biss paga mizera minghand l-konvenut li invarjabilment kien izomm kontroll assolut tal-business hu. Fil-fatt f’punt 14 tal-affidavit taghha, l-esponenti tistqar kif ghal zmien twil hija kienet tahdem ghal A fil-gabbana li dan kien xtara fejn “A kien izomm id-dhul ghalih, u lili jghaddili paga mizera ghas-sighat twal li kont nahdem, ta’ mitejn u hamsin ewro (€ 250) fil-gimgha”, li mbad, f’punt numru ghoxrin (20) tal-affidavit taghha tindika li gie awmentat ghal-“€ 500 fix-xahar ghal-ispejjez tal-hajja” hekk kif bdiet tahdem ukoll ghal A izda din id-darba bil-vjaggi tal-minibus.

1. Il-kontroll li l-konvenut kellu fuq l-flus, u r-rejba li kellu sabiex jhaxxen il-but, wasslitu sabiex heba kemm seta x’kien idahhal u anke x’kien jixtri w jbiegh;

1. Illi kif stqarret l-esponenti f’paragrafu numru hdax (11) tal-affidavit taghha, l-konvenut AC , matul iz-zwieg taghhom, ma kienx jiddiskuti mal-konvenuta “kemm ghand[hom] dhul min-negozju”. 

1. Illi f’paragrafu hmistax (15) tal-affidavit taghha, l-esponenti tistqarr li ftit wara z-zwieg taghhom, l-esponenti AC  kien iddecieda li jbiegh il-gabbana li z-zewg partijiet kienu jahdmu fiha “ghal-sittin elf ewro, b’differenza bejn il-prezz tal-akkwist u l-prezz tal-bejgh ta’ sitta u erbghin elf ewro”. Il-konvenuta stqarret ukoll illi min dan il-bejgh, hi ghandha tiehu s-sehem ta’ tlieta w ghoxrin elf ewro (€ 23,000), liema sehem ghadha ma haditux sal-lum il-gurnata.

1. Illi kif stqarret l-esponenti fil-punti hmistax (15) w sittax (16) tal-istess affidavit, peress li l-esponenti  AC  kien biegh il-gabbana b’ghaxart elef (€ 10,000) imghax w l-konvenuta kellha parti min dan il-bejgh, iz-zewg partijiet suppost kellhom jircievu € 706.70 dhul ta’ kull xahar. Izda l-esponenti, minflok ma qabad u taghha s-somma dovuta lilha, qalilha li ser jiftah kont il-bank f’isimhom it-tnejn, w din is-somma tkun tista tigi mehuda min hemm, izda dan baqa ma sarx.

1. Illi kif stqarret l-esponenti fil-punt numru wiehed w ghoxrin (21) tal-affidavit taghha, il-klijenti tax-xoghol tal-Minibuses dejjem hallsu lill-konvenut b’mod dirett, u qatt lill-esponenti. Apparti min hekk, il-konvenuta stqarret illi certu cekkijiet kienu johorgu fuq isimha, izda anke hawnhekk xorta wahda dawn qatt ma gew ghandha ghaliex l-esponenti kien juza dawn ic-cekkijiet sabiex mmur ghand tal-pompa u jhallas id-diesel tal-tlett vannijiet li kellhom dak iz-zmien.

1. Illi kif stqarret l-esponenti f’punt numru tnejn w ghoxrin (22) tal-affidavit taghha, il-konvenuta darba fethet ittra li kien ircieva l-esponenti, bir-rizultat illi “kien ghamel plejtu shih u insista li qatt u qatt ma [tiftahlu] l-ittri li jircievi”. Din kienet wahda mill-grajjiet fejn il-konvenuta bdiet tisusspetta illi l-esponenti kien qieghed jahbilha sommom ta’ flus, w jew informazzjoni ta’ xinu jaghmel bin-negozji tieghu.

1. Illi s-suspetti tal-esponenti baqghu jikbru hekk kif l-konvenut apparti x-xoghol principali tieghu, beda ukoll ibiegh u jixtri numru ta’ vetturi, vannijiet w opri tal-bahar[footnoteRef:1]. Dan kien jaghmlu kemm f’ismhu proprju u kif ukoll mal-“Kanadiz” Auto Dealer. Dwar dan ghad iridu jinstemghu l-provi quddiem din l-Onorabbli Qorti. Ghal-bejgh li kien jaghmel wahdu, il-konvenuta tistqarr illi kienet ghamlitlu Facebook Page bl-isem ta’ “Topsy Garage”, w din ghadha tintuza mill-esponenti sal-llum-il gurnata. Il-konvenuta fissret ukoll kif meta n-nies kien ikollhom id-dejn mal-konvenut, kien kwazi dejjem jibghat lilha sabiex tigbor il-flus dovuti, izda dawn kienu jigu mitluba lilha mil-konvenut fil-mument li l-istess esponenti tasal lura d-dar. Il-fatt jibqa li l-esponenti ma kelliex involvement f’dan in-negozju li ppartecipa fih l-konvenut. Ghaldaqstant, il-konvenuta ma setghatx jkollha idea tal-qliegh li kien qieghed u li ghad qieghed jaghmel zewgha minn fuq dawn il-vetturi jew opri. L-konvenut qatt ma kien jghidilha x’tip u/jew n-numru ta’ vetturi illi kellu u li ghad ghandu fil-pussess tieghu, kif ukoll dawk illi kellu u li ghad ghandu mal-“Kanadiz” Auto Dealer, w jew x’bejgh sab ghalihom. Din l-informazzjoni l-esponenti dejjem kienet sprovvista minnha, w ghaldaqstant fl-istadju tal-provi tal-attrici, dan ghadu qieghed jigi stabbilit.   [1:  Ara paragrafi 27 u 28 tal-affidavit taghha] 


1. Illi kif stqarret fil-punt numru disgha w ghoxrin (29) tal-affidavit taghha, l-unika affarijiet li l-esponenti rnexxilha tiskopri dwar is-surefferit negozju, sehh b’kumbinazzjoni meta hi sabet r-rendikonti, miktuba mil-konvenut stess, li juru ftit mid-dhul tal-konvenut ghas-snin 2013, 2014, 2015, 2017 w 2018. 

1. Illi kif stqarret l-esponenti f’paragrafu numru tnejn w tletin (32) tal-affidavit taghha, l-konvenut  AC  kien biegh it-Tow Truck illi kien juza “ghax-xoghol ta’ bejgh, xiri u anka bejgh tal-parts tal-karozzi” ghal-valur ta’ € 5,000, w sal-lum il-gurnata, il-konvenuta  MC  ghadha mhux biss ma hadet xejn minn dan il-qliegh, izda ma tafx jekk minflokk l-istess vettura gietx akkwistata ohra jew fejn marru l-flus. Incidenza wahda din li bhala hemm varji ohrajn li qeghdin jigu skoperti grazzi ghal isforzi tal-esponenti. 

1. Ta min jinnota li tant l-konvenut ma jridx jikxef idu w jghati xi forma ta’ informazzjoni, li l-anqas ghal ordni ta’ din l-Onorabbli Qorti sabiex jipprezenta l-affidavit tieghu, huwa ma wiegeb! 

1. Illi kif stqarret l-esponenti f’paragrafu numru tlieta w tletin (33) tal-affidavit taghha, l-esponenti AC  kien biegh van li jesa’ tnejn w ghoxrin (22) ruh li kien xtara matul iz-zwieg tieghu u ta’ bejn il-konvenuta, w sal-lum il-gurnata, l-istess konvenuta ghad m’ghandiex hjiel ghal-liema prezz kien bieghu, kif ukoll x’sar mil-qliegh li eventwalment qala’ minnhu l-konvenut.

1. Illi l-istess jinghad rigward l-bejgh li kien ghamel l-konvenut tad-dghajsa li kien xtara matul iz-zwieg, hekk kif sal-llum-il gurnata l-istess esponenti ghad m’ghandiex hjiel ghal-liema prezz l-esponenti kien bieghha. L-unika informazzjoni li ghandha hija li din id-dghajsa kienet giet mparta ma’ karozza Mercedes, kif ukoll ma’ somma flus[footnoteRef:2]. [2:  Ara paragrafu 34 tal-affidavit tal-esponenti ] 


1. Illi imbaghad fl-ahhar seduta li saret quddiem l-assistenta gudizzjarja, l-esponenti harrket lir-rapprezentant tal-bank BOV sabiex jispjega lil minn inhargu serje ta’ cekkijiet proprju fix-xahar ta’ Ottubru 2018 minn  AC  w ghalhekk meta ir-relazzjoni bejn il-partijiet kienet tkissret, tant li fit-8 ta’ Dicembru 2018, l-esponenti kellha tallontana mid-dar sforz l-abbuz arginat tal-konvenut. Minn din ix-xhied irrizulta li f’dak ix-xahar Antoine zbanka xejn inqas minn hamsa w tletin elf Ewro (Eur 35,000) koincidentalment lil nies li kien jaf jew li kien jahdem maghhom. Kumbinazzjoni dan kollu sehh hekk kif huwa induna li z-zwieg tieghu u ta’ l-esponenti qieghed f’xifer it-tifrik! 

1. Illi imbaghad l-esponenti harrket ukoll lil Transport Malta, fejn jirrizulta li prezentement hemm numru ta’ vetturi rregistrati fuq A,  izda madankollu certament mhux il-vetturi kollha li A ibiegh u jixtri, w ghalhekk dwar dawn il-vetturi l-ohra, w l-arrangament li ghandu dwarhom l-esponenti sejra tressaq provi ohrajn. 

1. Illi l-konvenuta taf biss dwar x’assi hemm fil-komunjoni tal-akkwisti stante li kienet issib xi karta tigri ‘l hemm u ‘l hawn fid-dar matrimonjali, jew mil-ftit li kien jghidila l-konvenut ta’ bilfors, meta hi kienet tmur tigborlu xi pagament jew meta kienet tahdem ghalih. Mil-bqija l-esponenti kienet u tibqa fil-ghama. 

1. Illi għalhekk il-konvenuta ferm tibza li din it-talba qiegħda ssir bi pregudizzju ghaliha, stante li f’dan il-kaz, qed issir fi stadju prematur.

1. Illi ssir referenza ghas-sentenza in parte fl-ismijiet Sonia Bowerman vs Luke Bowerman deċiza fil-…. minn din l-Onorabbli Qorti kif diversament ippresjeduta, f’liema sentenza l-qorti rreferit għas-sentenza Dr X T pro et noe vs Dr Y R deċiza minn din il-Qorti diversament presjeduta fis-26 ta’ Ġunju 2018 fejn intqal illi “Il-Qorti hasbet fit-tul fir-rigward u hija tal-fehma, naturalment bla pregudizzju ghall-pretensjonijiet reciproci tal-partijiet, illi fl-eventwalita' li tali talba tigi akkolta f'dan l-istadju u eventwalment fis-sentenza finali jirrizulta li l-allegazzjoni tal-attrici fir-rigward hija fondata, hemm ir-riskju illi fil-frattemp il-konvenut, wara li jkun ottjena x-xoljiment tal-komunjoni tal-akkwisti pendente lite, juza l-allegati fondi mohbija tal-komunjoni u jakkwista proprjeta' parafernali fl-esteru li l-attrici mhux biss ma jkollha l-ebda dritt dwarha izda jkun difficli ghaliha illi tirrintraccaha. Fil-fehma tal-Qorti, wara li gharblet sew is-sottomissjonijiet rispettivi tal-partijiet fir-rigward qed tikkonkludi illi x-xoljiment tal-komunjoni talakkwisti f'dan l-istadju meta ghadu mhux stabbilit definittivament il-konsistenza tal-komunjoni tal-akkwisti, jirreka pregudizzju mhux proporzjonat fuq l-attrici”.

1. Illi ssir referenza wkoll għas-sentenza in parte mogħtija mill-Qorti Ċivili (Sezzjoni Familja) fl-ismijiet Ronald Asciak vs Antonia Asciak datata 21 ta’ Novembru 2018 fejn ġie ritenut illi “Fil-fehma tal-Qorti, wara li kkunsidrat is-sottomissjonijiet rispettivi tal-partijiet tikkonkludi li sal-lum ingabru ftit wisq mill-provi tal-partijiet u ghalhekk huwa kompitu difficili ghall-Qorti biex ikollha stampa cara tal-assi formanti parti mill-komunjoni tal-akkwisti. Oltre minn hekk, il-Qorti thoss li r-rikorrent mhux qed jigi ppregudikat billi qed ihalli lill-martu tghix fid-dar matrimonjali u jhallas l-ispejjes relatati mal-istess, dan aktar u aktar meta ghadu jmexxi negozji tal-kostruzzjoni li sas-sena 2014 kien qed irendi cirka €50,000, ighix ma’ mara ohra u ta’ spiss isiefru u jghixu hajja tajba. Jekk din il-Qorti kellha tawtorizza l-waqfien tal-komunjoni, hemm certi perikoli x’jista’ jsir bin-negozju, li jista’ joholqu pregudizzji sproporzjonati lill-intimata, li diga’ allegat fuq xi tbabiz f’xi investimenti u addiritura lanqas ghada ma kellha l-opportunita’ li tipproduci provi fuqhom. Fil-fehma tal-Qorti, wara li gharblet sew is-sottomissjonijiet rispettivi tal-partijiet fir-rigward qed tikkonkludi illi x-xoljiment tal-komunjoni tal-akkwisti f’dan l-istadju meta ghadu mhux stabbilit definittivament il-konsistenza tal-komunjoni tal-akkwisti, jirreka pregudizzju mhux proporzjonat fuq l-intimata”.

Ghaldaqstant, u in vista ta’ dak li inghad hawn fuq l-esponenti titlob bir-rispett lil dina l-Onorabbli Qorti, ghar-ragunijiet hawn fuq imsemmija tichad it-talba tar-rikorrenti ghax-xoljiment tal-komunjoni tal-akkwisti ezistenti bejn il-kontendenti partijiet, u dan salv kull provvediment li din l-Onorabbli Qorti jidrilha xieraq u opportun.


IKKUNSIDRAT

Din il-Qorti għandha quddiemha talba sabiex, qabel ma tingħata s-sentenza finali ta’ separazzjoni personali, tiġi tterminata l-komunjoni  tal-akkwisti eżistenti bejn il-partijiet konjuġi C u dan ai termini tal-Artikolu 55 tal-Kodiċi Ċivili, Kapitolu  16 tal-Liġijiet ta’ Malta.

Ir-rikorrent jisħaq li m’hemm xejn li jwaqqaf lil din il-Qorti milli tilqa’ din it-talba, stante li ħadd mill-partijiet mhu ser ibati preġudizzju bil-waqfien tal-komunjoni tal-akkwisti peress li l-partijiet illum igħixu ħajja separata u ma hemm ebda prosett li huma ser jirrikonciljaw. 

Min-naħa tagħha, l-intimata opponiet li jekk ikun hemm dikjarazzjoni tal-waqfien tal-komunjoni tal-akkwisti, se jinħoloq preġudizzju mhux proporzjonat bil-waqfien tal-komunjoni, għalhekk ix-xoljiment tal-komunjoni m’għadhiex issir abbażi tal-artikolu 55(4) tal-Kodiċi Ċivili, peress li għadhom ma ġewx stabbiliti l-assi u d-djun tal-komunjoni tal-akkwisti.  

Il-Qorti tagħmel referenza għall-Artikolu 55(1) tal-Kapitolu 16 tal-Liġijiet ta’ Malta li jagħtiha l-fakolta` sabiex f’kull żmien matul is-smiegħ tal-kawża ta’ firda, tordna l-waqfien tal-komunjoni tal-akkwisti jew tal-komunjoni ta’ residwu taħt amministazzjoni separata. Dan jistipula: 

“(1) Il-Qorti tista’ f’kull  żmien matul is-smiegħ tal-kawża ta’ firda, fuq talba ta’ wieħed jew l-oħra mill-miżżewġin, tordna l-waqfien tal-komunjoni tal-akkwisti jew tal-komunjoni ta’ residwu taħt amministrazzjoni separata li teżisti bejn il-miżżewġin.”

Din il-Qorti trid neċessarjament tevalwa jekk xi waħda mill-partijiet tkunx ser tbati preġudizzju mhux proporzjonat bil-waqfien tal-komunjoni qabel is-sentenza tal-firda u dan ai termini tal-Artikolu 55(4) tal-Kapitolu 16 illi jistipula:

“(4) Qabel tordna l-waqfien tal-komunjoni kif provdut f’dan l-artikolu, il-qorti għandha tqis jekk xi parti tkunx sejra tbati preġudizzju mhux proporzjonat bil-waqfien tal-komunjoni  qabel is-sentenza tal-firda.”

Eżami tal-artikolu 55(4) juri illi mhux kull preġudizzju li tista’ tivvanta xi parti b’opposizzjoni għal sentenza in parte għall-waqfien tal-komunjoni tal-akkwisti jikwalifika bħala ostakolu għall-pronunzja ta’ tali sentenza. Is-subinċiż 4 tal-Artikolu 55 jipprovdi illi l-Qorti għandha tipronunzja l-waqfien tal-komunjoni tal-akkwisti qabel is-sentenza finali kemm-il darba xi parti ma tkunx ser tbati ‘preġudizzju mhux proprozjonat’. Dan ġie ritenut fil-kawża fl-ismijiet Jael Cassar vs Robert Cassar[footnoteRef:3], u wkoll fil-kawża fl-ismijiet Martin Bezzina Wettinger vs Michella Bezzina Wettinger[footnoteRef:4].  [3:  Deċiża mill-Qorti Ċivili  (Sezzjoni tal-Familja) fit-3 ta’ Diċembru 2013, (Rikors Numru 212/2009/2 RGM)]  [4:  Rikors Ġuramentat 256/14AL.] 


Illi għaldaqstant, bħala regola, il-Qorti rinfaċċjata b’talba bħal din, għandha xxolji l-komunjoni tal-akkwisti, salv għal dawk il-kawżi eċċezzjonali fejn jiġi sodisfaċentement ippruvat illi l-waqfien ser iġib miegħu preġudizzju mhux proporzjonat lil xi parti jew l-oħra.  

Din il-Qorti ssegwi l-insenjament tal-Qorti tal-Appell fejn ġie ddikjarat illi l-preġudizzju mhux proporzjonat għandu jiġi ppruvat minn min jallegah u dana ai termini tal-prinċipju stabbilit fil-ġurisprudenza tagħna li min jallega jrid jipprova ossia illi l-oneru tal-prova incumbit ei qui dicit non ei qui negat.

Fil-fatt, b’sentenza mogħtija fl-ismijiet Daniela Mizzi vs Duncan Peter Mizzi, il-Qorti tal-Appell iddikjarat illi: “In tema legali jingħad illi l-Artikolu 55 tal-Kap 16 li fuqha hija bbażata t-talba attriċi, jagħti l-fakolta` lil parti jew oħra li “f’kull żmien matul is-smiegħ tal-kawża ta’ firda titlob il-waqfien tal-komunjoni tal-akkwisti jew tal-komunjoni tar-residwu taħt amministrazzjoni separata li tkun teżisti bejn il-konjuġi……t-talba għall-waqfien m’għandhiex tingħata jekk parti tkun ser issofri “preġudizzju mhux proporzjonat”.  Inoltre` l-oneru tal-prova ta’ dan ir-rekwiżit jirrisjedi fuq min qed jallegah, skont il-prinċipju incumbit ei qui dicit non ei qui negat.”

In vista tal-liġi u tal-ġurisprudenza li qed issir referenza għalihom, din il-Qorti sejra tikkonsidra jekk l-oġġezzjoni sollevata mill-intimata possibilment tiġġustifikax iċ-ċaħda tat-talba tar-rikorrent għall-waqfa tal-komunjoni tal-akkwisti sal-lum viġenti bejn il-partijiet. 

L-intimata qed isostni li ghadha ma gietx stabbilita l-komunjoni tal-akkwisti kif ukoll li zewgha dejjem kellu kontroll shih fuq il-flus u rejba sabiex ihaxxen il-but tant li hija tallega li huwa heba kemm seta’ x’kien idahhal u anke x’kien jixtri w jbiegh. Hija ssostni wkoll li kien biegh il-gabbana li kienu jahdmu fiha flimkien, u zamm id-dhul kollu ghalih u dan oltre hlasijiet ohra li hija tallega li zamm ghalih wahdu inkluz mix-xoghol tal-minibuses, anke meta kienet tahdem mieghu hi.

Illi fir-risposta tagħha għar-rikors odjern, l-intimata ssottomettiet li r-rikorrent kemm tul iz-zwieg, ossia qabel inbeda l-procedura ta’ separazzjoni, kif ukoll fil-mori tal-kawża odjerna, kien u ghadu qed jiġġestixxi l-assi tal-komunjoni tal-akkwisti hu mingħajr il-kunsens u l-konsapevolezza tal-intimata. Għalhekk, l-intimata qed tikkontendi, li għad mhumiex ikkwantifikati l-assi tal-komunjoni tal-akkwisti minħabba l-manuvri tar-rikorrent. 

Jiġi osservat, li mill-provi prodotti sal-lum, jirrizultaw certi movimenti bankarji li r-rikorrent wettaq, liema jitfghu dawl fuq dak li qed isostni l-intimata, inkluz ix-xhieda ta’ terzi li fil-fatt ikkonfermaw li  AC  gieli ghamel negozju maghhom anke jekk formalment huwa ma jahdimx maghhom. 

Mill-atti tal-każ ta’ separazzjoni, jirriżulta, mid-deposizzjonijiet tar-rappreżentant tal-Bank of Valletta plc, li l-intimat hareg xi pagamenti lil terzi, inkluz familjari, li jistghu jitfghu dawl fuq il-fatt li jista’ jkun hemm assi tal-komunjoni li fil-fatt m’humiex fuq ismu. Stante wkoll, li l-intimata isostni li fil-fatt ir-rikorrent anke qed jopera taht l-isem ‘Topsy Garage’ u dawn il-fatti u r-rizultanzi ghadhom ma jirrizultawx mill-inkartament stante li ghad iridu jinstemghu provi ulterjuri dwar l-istess u konsegwentement ghad mhuwiex maghruf dak li sal-lum huwa formanti parti mill-komunjoni tal-akkwisti tal-konjugi C, din il-Qorti hija tal-fehma li jeżistu l-elementi eċċezzjonali meħtiega ai termini tar-raba’ sub-inċiż tal-Artikolu 55, biex il-waqfien tal-komunjoni tal-akkwisti ma jseħħx f’dan l-istadju.

Illi tenut kont tas-suespost, f’dan l-istadju, l-waqfien tal-komunjoni tal-akkwisti jista’ jirreka preġudizzju mhux proporzjonat lill-intimata.

Konsegwentement, il-Qorti mhijiex ser tiddikjara l-waqfien tal-komunjoni tal-akkwisti eżistenti bejn il-partijiet f’dan l-istadju. 

Jibqgħu impreġudikati l-pretensjonijiet reċiproċi tal-partijiet fil-konfront ta’ xulxin mertu tal-kawża tas-separazzjoni personali bejniethom.  


DECIDE


[bookmark: _GoBack]Għal dawn il-motivi, il-Qorti qegħda taqta’ u tiddeċiedi billi tiċħad it-talba ta’ AC , hekk kif dedotta fir-rikors tiegħu datat 5 t’Ottubru 2021.

Spejjez riservati ghall-gudizzju finali.


Imhallef Antonio G. Vella


Maria Concetta Gauci
Deputat Registratur  

